
“Мин сахалыы аатым – мин киэн туттуум”

оскуола оҕолоругар өрөспүүбүлүкэтээҕи күрэс

Тэрийээччилэр: 

· Саха Өрөспүүбүлүкэтин Бырабыыталыстыбатын иһинэн Гражданнар туруктарын аактатын суруйар управление

· “Хатан” оҕо аймах сурунаала

Сүрүн соруктара:

·  төрүт сахалыы ааттарбыт ис хоһооннорун билии;

·  сахалыы ааттары сөргүтүү; 

·  сахалыы аат уратытын бэлиэтээн киэн туттуу. 

Кыттааччылар:

1 бөлөх: I-IV кылаас үөрэнээччилэрэ;

1 бөлөх: V-VII кылаас үөрэнээччилэрэ;

2 бөлөх: VIII-XI кылаас үөрэнээччилэрэ.

Күрэс маннык хайысхалардаах:

I. “Мин сахалыы аатым”. Бэйэҥ аатыҥ эбэтэр доҕоруҥ, билэр киһиҥ, аймахтарыҥ сахалыы ааттарын туһунан суруйуу. Үлэ көрүҥэ араас буолуон сөп. Холобур, өйтөн суруйуу, тэттик кэпсээн, заметка, ыстатыйа, интервью, очерк, о.д.а.  Үлэҕэр арыйыахтааххын: 

* ким сахалыы ааты биэрбитин, ол төрүөтүн (кимтэн истэн-билэн, хантан ааҕан, о.д.а.);

* сахалыы аат суолтатын, ис хоһоонун, төһө сөбүлүүрүн, ылынарын, киэн туттарын;

* сахалыы аат майгыга-сигилигэ, тас көрүҥҥэ, о.д.а. төһө дьайарын, туох оруоллааҕын;

* сахалыы аат докумуоҥҥа хайдах сурулларын, кэпсэтиигэ хайдах туттулларын, о.д.а.;

* үлэҥ хаартыскалаах буолуон сөп. 

II. “Мин ытым (куоскам, ынаҕым, атым...) сахалыы ааттаах”. Сахалыы ааттаах дьиэ кыылын, сүөһүтүн туһунан суруйууга ааптар арыйыахтаах: ким, тоҕо сахалыы ааттаабытын, аатын суолтатын, ис хоһоонун. Итини таһынан ааптар бэйэтэ көрөн эбэн суруйуон, хаартыскалыан сөп.

Күрэс сүрүн ирдэбиллэрэ: 

·  кээмэйгэ хааччах суох;

·  бэчээттэммит үлэ хайаан да сахалыы бичигинэн (шрифт) (Times Sakha, Times Sakha Unicode) буолара ирдэнэр;

·  үлэ көрүҥэ араас буолуон сөп. Холобур, өйтөн суруйуу, тэттик кэпсээн, заметка, ыстатыйа, интервью, очерк, чинчийии, о.д.а.;

·  үлэҕэ ааптар толору аата, кылааһа, оскуолата, нэһилиэгэ, улууһа, аадырыһа, төлөпүөнэ, электроннай почтата, хаһан суруйан ыыппыт күнэ-дьыла толору суруллуохтаах.

Наҕараадалааһын. Хас биирдии хайысхаҕа бөлөхтөрүнэн үстүү миэстэ (диплом уонна бириис) көрүллэр. Ону таһынан биһирэм бириистэр баар буолуохтара. Кыттыбыт оҕолорго, салайааччыларыгар барыларыгар – туоһу суруктар. Бириистэри туттарыы – сааскы сынньалаҥ кэмигэр, “Хатанныын биир күн” тэрээһиҥҥэ. Чопчу күнүн эбии биллэриэхпит. 

Болдьоҕо: үлэлэри 2018 сыл кулун тутар 1 к. диэри тутабыт. Түмүгэ “Хатан” сурунаалга, “Вконтакте” “Хатан” сурунаал бөлөҕөр, Саха Өрөспүүбүлүкэтин Бырабыыталыстыбатын иһинэн Гражданнар туруктарын аактатын суруйар управление ситим сиригэр (сайт) тахсыаҕа. 

Үлэлэргитин күүтэбит: 677000, Дьокуускай к., “Хатан” сурунаал эрэдээксийэтэ. “Сахалыы ааттар” күрэс. Киров уул., 18. “Бизнес-киин”, В блок. 709-с хос. Төл.: 34-47-40, 42-21-08. khatan_@mail.ru 
